
REPUBLIKA E SHQIPËRISË
KOMISIONI QENDROR I ZGJEDHJEVE

______________________________________________________________________
V E N D I M

PËR MIRATIMIN E PËRMBAJTJES DHE SASISË SË FLETËS SË VOTIMIT PËR ZGJEDHJET E PJESSHME PËR KRYETARIN E BASHKISË KORÇË, QARKU KORÇË TË DATËS 3 NËNTOR 2013
Komisioni Qendror i Zgjedhjeve, në mbledhjen e tij të datës 18.10.2013, me pjesëmarrjen e:

Lefterije
LUZI (LLESHI)-

Kryetare

Hysen

OSMANAJ-


Anëtar 
Klement
ZGURI-


Anëtar                           

Vera

SHTJEFNI-


Anëtare

shqyrtoi çështjen me:
OBJEKT
Për miratimin e përmbajtjes së fletës së votimit për zgjedhjet e pjesshme për Kryetarin e Bashkisë Korçë, Qarku Korçë të datës 3 Nëntor  2013
BAZA LIGJORE
Neni 23, pika 1 gërma a neni 97, pika 4 dhe neni 98, të ligjit nr. 10019, datë 29.12.2008 “Kodi Zgjedhor i Republikës së Shqipërisë’’ i ndryshuar.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmeve;

VËREN

Presidenti i Republikës me Dekretin nr. 8332 datë 20.09.2013 ka caktuar datën 03.11.2013, për

zgjedhjet e pjesshme për zonën zgjedhore, Bashkia Korçë, Qarku Korçë.
Me vendimin nr. 26, datë 19.02.2013 “Për disa rregulla për regjistrimin e koalicioneve”, KQZ ka përcaktuar disa rregulla për mënyrën e regjistrimit të koalicioneve zgjedhore. Në përputhje me kriteret e përcaktuara në këtë vendim, në KQZ janë regjistruar si subjekte zgjedhore, për zgjedhjet e pjesshme për Kryetarin e Bashkisë Korçë, Qarku Korçë të datës 03.11.2013, Kolalicioni “Aleanca për Qytetarinë Korçare” Koalicioni “Aleanca për Shqipërinë Europiane”,  si dhe subjekti zgjedhor “Fryma e Re Demokratike”. Brenda afatit të përcaktuar, në zbatim të vendimit nr.794 datë 24.09.2013 të Komisionit Qendror të Zgjedhjeve “Për miratimin e disa afateve proçeduriale që lidhen me zhvillimin e zgjedhjeve të pjesshme për Kryetarin e Bashkisë Korçë, Qarku Korçë të datës 03.11.2013. “, KZAZ–ja Nr.71, Qarku Korçë, me vendimin  Nr. 03 datë 03.10.2013 ka rregjistruar z. Sotiraq Thomaq Stratoberdha si kandidat për Kryetar të Bashkisë Korçë, Qarku Korçë, të mbështetur nga Kolalicioni “Aleanca për Qytetarinë Korçare” (AK), me vendimin  Nr.04 datë 03.10.2013 ka regjistruar z. Sotiraq Melka Filo si kandidat për Kryetar të Bashkisë Korçë, Qarku Korçë, të mbështetur nga Koalicioni “Aleanca për Shqipërinë Europiane” (ASE) dhe me vendimin  Nr. 05 datë 04.10.2013 ka regjistruar znj Brikena Sabri Zeneli si kandidat për Kryetar të  Bashkisë Koçë, Qarku Korçë, të mbështetur nga subjekti zgjedhor “Fryma e Re Demokratike”. Kundër vendimit nr.5, datë 04.10.2013 “Për rregjistrimin e zj. Brikena Zeneli, si kandidate për Kryetare për zgjedhjet e pjesshme për Kryetar, Bashkia Korçë” të KZAZ-së nr.71, subjekti zgjedhor Partia Demokratike bëri ankim në KQZ. KQZ shqyrtoi kërkesën ankimore dhe me vendimin nr. 834, datë 09.10.2013 “Shqyrtimi i kërkesës ankimore nr.43 regj të Partisë Demokratike të Shqipërisë me objekt: “Kundërshtimi i vendimit të KZAZ-së nr.71, nr.5, datë 04.10.2013 “Për regjistrimin e zj. Brikena Zeneli, si kandidate për Kryetare Bashkia Korçë, propozuar nga subjekti zgjedhor Partia Fryma e Re Demokratike, për zgjedhjet e pjesshme për Kryetar Bashkia Korçë”, vendosi pranimin e e kërkesës ankimore, ndryshimin e vendimit nr.05.04.2013 të KZAZ-së nr. 71 dhe mosregjistrimin e Znj. Brikena Zeneli si kandidate për Kryetare për Bashkinë Korçë, në zgjedhjet e pjesshme të datës 03.11.2013. 
Kundër vendimit të KQZ-së nr. 834, datë 09.10.2013 subjekti  zgjedhor Partia Fryma e Re Demokratike, bëri ankim pranë Kolegjit Zgjedhor në Gjykatën e Apelit Tiranë, Kolegji Zgjedhor me vendimin nr. 42, datë 18.10.2013 vendosi pushmin e gjykimit, duke lëne në fuqi vendimin e KQZ-së nr.834, datë 09.10.2013. Në këto kushte në përmbajtjen e fletës së votimit për zgjedhjet e pjesshme të datës 3 Nëntor 2013, për Kryetarin e Bashkisë Korçë, Qarku Korçë do të vendosen z. Sotiraq Melka Filo si kandidat për Kryetar të Bashkisë Korçë, Qarku Korçë, të mbështetur nga Koalicioni “Aleanca për Shqipërinë Europiane” (ASE) dhe z. Sotiraq Thomaq Stratobërdha si kandidat për Kryetar të Bashkisë Korçë, Qarku Korçë, të mbështetur nga Kolalicioni “Aleanca për Qytetarinë Korçare” (AQK).
Në përfundim të proçesit të regjistrimit të kandidatëve, KQZ në mbështetje të nenit 98, pika 3 dhe 4, duhet të miratojë përmbajtjen e fletës së votimit për subjektet zgjedhore që garojnë në zgjedhjet e pjesshme të datës 3 Nëntor 2013, për zonën zgjedhore , Bashkia Korçë, Qarku Korçë. Sipas dispozitës së sipërcituar emrat e subjekteve zgjedhore, vendosen në fletën e votimit sipas rendit të përcaktuar në mënyrë të rastësishme nga shorti. KQZ me vendimin nr.426, datë 17.05.2013 “Për hedhjen e shortit për caktimin e renditjes së subjekteve zgjedhore në fletën e votimit për zgjedhjet për kuvendin të datës 23 Qershor 2013,” ka përcaktuar disa rregulla për hedhjen e shortit. Në hedhjen e shortit për përcaktimin e renditjes së subjekteve zgjedhore në fletën e votimit për zgjedhjet e pjesshme për kryetarin e Bashkisë Korçë, Qarku Korçë, do të ndiqen të njëjtat proçedura. 

Në mbledhjen e datës 18.10.2013 KQZ organizoi shortin sipas proçedurave të përcaktuara në vendimin e KQZ-së nr.426, datë 17.05.2013 i ndryshuar.
Në përfundim të zhvillimit të shortit, rezultoi se për Bashkinë Korçë, rendi i kandidatëve që garojnë për Kryetar Bashkie është i tillë: z. Sotiraq Thomaq Stratobërdha i mbështetur nga Koalicioni “Aleanca për Qytetarinë Korçare” (AQK) renditet i pari në Fletën e Votimit dhe Z.Sotirqa Melka Filo i mbështetur nga Koalicioni “Aleanca për Shqipërinë Europiane” (ASE) të renditet i dyti në Fletën e Votimit;
Në përfundim renditja e subjekteve zgjedhore në fletën e votimit do të jetë sipas materialit bashkelidhur këtij vendimi.
Gjithashtu Kodi Zgjedhor, i ndryshuar, në nenin 97, pika 4, përcakton se sasia e fletëve të votimit është e barabartë me numrin e zgjedhësve, duke i shtuar 2 përqind.
Nga përpunimi i të dhënave, rezulton se në njesinë e qeverisjes vendore ku do zhvillohen zgjedhjet e pjesshme janë gjithsej 101 QV, me gjithsej 71,435 zgjedhës. Bazuar në pikën 4, të nenit 97, të Kodit Zgjedhor, të ndryshuar, për zgjedhjet e pjesshme për Kryetar të qeverisjes vendore të datës 03.11.2013, sasia e fletëve të votimit që duhet të prodhohet duke shtuar  2-përqindëshin mbi numrin e zgjedhësve, është 72,864 fletë votimi.
PËR KËTO ARSYE:
Mbështetur në nenin 23, pika 1 gërma a, nenin 97, pika 4 dhe nenin 98, pika 3, 4 të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar,
V E N D O S I
1. Të miratojë përmbajtjen e fletës së votimit për kandidatët për Kryetarin e Bashkisë Korçë, Qarku Korçë për zgjedhjet e pjesshme të datës 3 Nëntor 2013, duke renditur të parin Z.Sotiraq Thomaq Stratobërdha i mbështëtur nga Koalicioni “Aleanca për Qytetarinë Korçare (AQK) dhe të dytin Z.Sotiraq Melko Filo i mbështetur nga Koalicioni “Aleanca për Shqipërinë Europiane” (ASE),  sipas materialit bashkëlidhur këtij vendimi.
2. Të miratojë sasinë e fletëve të votimit që do të prodhohen për çdo qendër votimi për zgjedhjet e pjesshme për Kryetar të Bashkisë Korçë, Qarku Korçë të datës 3 Nëntor 2013, sipas Lidhjes 2 bashkëlidhur. 
Ky vendim hyn në fuqi menjëherë.

Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 (pesë) ditёve nga shpallja e kёtij vendimi.
Lidhja 2

              Nr. 836 i vendimit      Data 18.10.2013 e vendimit   Ora 18.00 e Vendimit

                       Për miratimin e përmbajtjes dhe sasisë së fletës së votimit për zgjedhjet e pjesshme të datës 3 Nëntor 2013, për Kryetarin e Bashkisë Korçë, Qarku Korçë.

